
   

 

 

  

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᐱᒻᒪᕆᐅᔪᖅ ᓄᑖᙳᕆᐊᖅᓯᒪᔪᖅ ᓯᖓᐃᔪᓄᑦ ᕿᑎᕐᒥᐅᓂᑦ 

ᐱᒋᐊᕐᕕᖓ:   ᓯᑎᐱᕆ 11, 2026 

ᐃᓱᓕᕝᕕᖓᑕ ᐅᓪᓗᖓ: ᐋᒡᒌᓯ 31, 2027 

ᕿᑎᕐᒥᐅᑦ, ᓄᓇᕗᑦ 60 ᑎᑦᑕᑯᓗᐃᑦ 

ᓛᒐ ᕿᑎᕐᒥᐅᑦ, ᐃᑲᔪᖅᑐᐃᕙᒃᑐᑦ ᐋᓐᓂᐊᕕᓕᐊᖅᖢᑎᒃ ᐊᐅᓪᓚᖅᐸᒃᑐᓂᒃ ᑲᒪᒋᔭᐅᑎᓪᓗᒋᑦ 

ᔭᓗᓇᐃ, ᓄᓇᑦᑎᐊᒥ, ᐅᓄᖅᓯᕙᓪᓕᐊᑐᐃᓐᓇᕐᒪᑕ. ᐊᑦᑕᕐᓇᙱᑦᑐᒥᒃ, ᐃᓗᐊᖅᑐᒥᒃ 

ᓈᒻᒪᖅᑰᑦᑎᔪᒥᒡᓗ ᐃᑲᔪᖅᑐᐃᖏᓐᓇᖁᓪᓗᒋᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓯᒪᓕᖅᑐᑦ 

ᐊᓯᐊᓂᒃ ᐃᓂᒃᓴᓂᒃ ᓯᖓᐃᔪᓄᑦ ᑕᐃᓐᓇ ᓄᑖᖅ ᑐᔪᕐᒥᕕᒃ ᓴᓇᔭᐅᕙᓪᓕᐊᑎᓪᓗᒍ. 

ᐃᑲᔪᕈᒪᓪᓗᒋᑦ ᐃᓐᓄᒃᑕᐅᓯᒪᔭᕆᐊᖃᕐᓂᖏᑦ ᓛᒐ ᕿᑎᕐᒥᐅᓂ, ᓯᖓᐃᔪᑦ ᑲᒪᒋᔭᐅᔪᓐᓇᖅᑐᑦ Red 

Deer−ᒥ ᐋᓐᓂᐊᕐᕕᐊᓗᖕᒥ, ᐋᓪᐴᑕᒥ. ᐃᓗᐊᖅᓴᖅᑕᐅᔭᖅᑐᖅᓯᒪᔪᑦ 

ᐃᐊᑦᒪᓐᑕᓐᒨᕈᔾᔭᐅᖃᑦᑕᕐᓂᐊᖅᐳᑦ ᐊᒡᔭᖅᑕᐅᓗᑎᒡᓗ ᑐᔪᕐᒥᕕᒋᔭᐅᔪᒧᑦ ᕌᓄᑦ ᒪᒃᑖᓄᓪ ᐃᒡᓗᒧᑦ, 

ᐋᓐᓂᐊᕐᕕᐅᑉ ᐊᑭᑦᑎᐊᖓᓃᑦᑐᒧᑦ, ᐱᓱᒡᕕᒃᓴᐅᓪᓗᓂ ᑕᑯᔭᐅᕝᕕᒃᓴᖃᖅᑐᓄᑦ. 

ᐃᓅᓕᓴᖅᑕᐅᔾᔪᑎᖏᑦ ᑲᒪᒋᔭᐅᖃᑦᑕᕐᓂᐊᖅᑐᑦ ᐊᖏᕐᕋᖓᓂ ᐋᓐᓂᐊᕕᖕᒥ ᕿᑎᕐᒥᐅᓂ ᐊᒻᒪ 

ᐃᕐᓂᓱᒃᓰᕕᖕᒥ Red Deer−ᒥ ᐋᓐᓂᐊᕕᖕᒥ. ᓂᕆᔾᔪᑎᓕᒫᑦ ᑐᔪᕐᒥᔾᔪᑎᓕᒫᓪᓗ 

ᐊᑐᐃᓐᓇᕈᖅᑎᑕᐅᖃᑦᑕᖅᐳᑦ ᒪᓕᒃᖢᒍ ᐋᓐᓂᐊᕕᓕᐊᖅᑐᓄᑦ ᐊᑐᐊᒐᖅ. 

ᖃᐅᔨᒪᓂᐊᖅᐳᑎᑦ ᑕᐃᒃᑯᐊᑐᐊᖅ ᔭᓗᓇᐃᒨᖃᑦᑕᓚᐅᖅᑐᑦ Red Deer−ᒧᑦ ᑐᕌᖅᑎᑕᐅᓂᐊᓕᖅᑐᑦ. 

ᐃᐊᑦᒪᓐᑕᓐᒨᕆᐊᖃᕐᓂᕈᓂ ᑖᓐᓇ ᓱᕐᕋᓚᐅᖅᓯᒪᙱᑦᑐᖅ. 

ᐊᐱᖅᑯᑎᒃᓴᖃᕈᕕᑦ ᐃᓱᒫᓘᑎᖃᕈᕕᓪᓘᓐᓃᑦ ᐋᓐᓂᐊᕕᓕᐊᕐᓗᓂ ᐊᐅᓪᓚᕐᓂᐊᖅᑎᓪᓗᑎᑦ, 

ᐅᖃᖃᑎᖃᕈᓐᓇᖅᐳᑎᑦ ᐋᓐᓂᐊᕕᖕᒥ ᑲᒪᔨᒋᔭᔅᓯᓐᓄᑦ ᐊᐅᓪᓚᖅᓯᒪᑎᓪᓗᑎᑦ, 

ᖃᐅᔨᒋᐊᕐᓗᑎᓪᓘᓐᓃᑦ ᑎᑎᕋᕐᕕᖓᓄᑦ ᐋᓐᓂᐊᕕᓕᐊᖅᐸᒃᑐᓄᑦ ᐅᖄᓚᐅᑎᒃᑯᑦ ᐅᕗᖓ 1-855-

438-3003 ᐃᕐᖐᓐᓈᖅᑕᐅᒃᑯᓪᓘᓐᓃᑦ: patientrelations@gov.nu.ca. 

ᑐᓴᒃᑲᓐᓂᕈᒪᒍᕕᑦ, ᑕᑯᒋᐊᕐᓗᒍ ᓄᓇᕗᒻᒥ ᒐᕙᒪᒃᑯᖏᑕ ᐃᑭᐊᖅᑭᕕᖓ. 

### 

https://www.gov.nu.ca/sites/default/files/policies-legislations/2025-04/Medical_Travel_Policy_01__25.pdf
mailto:patientrelations@gov.nu.ca
https://www.gov.nu.ca/en/health/patient-relations


ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 

Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ  

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓵᒪᐃᓐ ᑏᐆᒍᕌᓯᐊᔅ 

ᐊᐅᓚᑦᑎᔨ ᑐᓴᐅᒪᔪᓕᕆᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 
cdeogracias@gov.nu.ca 


